
Nd. 87. Frumvarp til laga
mn orlofsheimili verklýðsfélaga og samkomuhús í sveitum.

Flm.: Sigurður Guðnason, Hermann Guðmundsson.

1. gr.
Þau verk lýðsf'élög, sem samþykkja að koma upp orlofsheinrilum fyrir félagsmenn

sína, og þau ungmennafélög í sveitum, sem vilja koma upp samkomuhúsum fyrir
starfsemi sína, skulu njóta þeirrar aðstoðar ríkissjóðs, er um getur í lögum þess-
um, enda uppfylli þau skilyrði laganna og þeirra reglugerða, er settar kunna að
verða samkvæmt þeim.

2. gr.
Ríkissjóður skal árlega leggja fram 250000 kr. sem óendurkræfan styrk til

bygginga orlofsheimila og aðrar 250000 kr. til byggingar samkomuhúsa í sveitum.
ÞÓ skal styrkur til hvers einstaks heimilis eða samkomuhúss ekki nema hærri
upphæð en 25% stofnkostnaðar. Til stofnkostnaðar telst allur nauðsynlegur hús-
búnaður. Ef framlag ríkissjóðs nægir ekki til að fullnægja umsóknum, skal AI-
þýðusamband íslands ákveða, hvaða félög njóta styrks í hvert skipti af fé því,
sem veitt er til orlofsheimila, en Ungmennafélag Íslands af fé því, sem veitt er til
samkomuhúsa.



3. gr.
Ef verklýðsfélag í kaupstað eða kauptúni og ungmennafélag í sveit koma sér

saman um að byggja í sameiningu félagsheimili, er fullnægi þörfum beggja, skal
þeim það heimilt, og má þá styrkur hins opinbera nema 50% byggingarkostnaðar.
Skulu þau félagsheimili hafa forgangsrétt um opinbera aðstoð, enda greiðist þá
helmingur styrkupphæðarinnar af því fé, sem veitt er til orlofsheimila, og hinn
helmingurinn af því ft" sem veitt er til hyggingar samkomuhúsa.

4. gr.
Nú ákveður verklýðsfélag að hyggja orlofsheimi li án samvinnu við ungmenna-

f'élag, og skal það þá senda Alþ~'ðllsalllballdi íslands uppdrátt af heimilinu ásamt
kostnaðaráætlun. Að fengnum meðmælum Alþýðusambandsins skal ríkissjóður
greiða styrk til byggingarinnar samkvæmt 2. gr.

Þegar ungmennafélag hefur ákveðið að byggja samkomuhús án samvinnu við
verklýðsfélag. skal það senda Ungmennafélagi íslands uppdrátt að húsinu ásamt
kostnaðaráætlun. Að fengnum meðmælum stjórnar Ungmennafélags íslands skal
ríkissjóður einnig greiða styrk til hússins samkvæmt 2. gr.

5. gr.
Þau Iélagaheimili, er reist verða samkvæmt fyrirmælum :I. gr., skulu byggð

eftir uppdráttum, er hlotið hafa samþykki nefndar, er félagsmálaráðherra skipar.
Skal einn nefndarmanna skipaður eftir tilnefningu stjórnar Alþýðusambands Ís-
lands, annar eftir tilnefningu stjórnar Ungmennafélags íslands, en þriðja skipar
ráðherra án tilnefningar, og sé hann formaður. Skal þess vandlega gætt, að gerð
og fyrirkomulag slíkra heimila sé þannig, að þau fullnægi þörfum beggja aðila.

6. gr.
Þá skal og ríkisstjórnin ábyrgjast fyrir hönd ríkissjóðs lán, er viðkomandi

félög taka til bygginganna, eftir þessum reglum:
a. Fyrir orlofsheimili og samkomuhús byggð samkvæmt fyrirmælum 2. gr. allt

að 50% stofnkostnaðar.
b. Fyrir félagaheimili, byggð samkvæmt fyrirmælum 3. gr. allt að 25% stofn-

kostnaðar.
ÞÓ skal samanlögð lánsupphæð. er ríkissjóður ábyrgist, ekki vera hærri en

Kon þús. kr. ú ári.
7. gr.

Orlofsheimili, samkomuhús og félagaheimili, sem byggð eru samkvæmt lögum
þessum, eru eign viðkomandi félagasamtaka. Skulu þau annast stjórn heimilanna
og rekstur allan, þar með talið viðhald húsa og húsgagna.

8. gr.
Nánari fyrirmæli um gerð og annað, er varðar rekstur orlofs- og, félagaheimila

og samkomuhúsa. er byggð eru samkvæmt lögum þessum, skulu sett í reglugerð,
er félagsmálaráðherra setur að fengnum tillögum Alþýðusambands íslands og
Ungmennafélags íslands og hirt skal í B-deild Stjórnartíðindanna.

9. gr.
Lög þessi öðlast þegar gildi.

Greinargerð.

Frumvarp þetta er flutt í þeim tilgangi að ráða nokkrar bætur á brýnum
þörfum þeirra félagasamtaka, er hér um ræðir, til að koma upp nauðsynlegum
heimilum til starfsemi sinnar.



A síðari árum hefur það mjog farið í vöxt, að bæjarbúar vilji nota þann frí-
Uma, er þeir hafa frá störfum sínum, til þess að ferðast um sveitir landsins og
dveljast um nokkurra daga skeið á heppilegum og fögrum stöðum sér til hvíldar og
hressingar. En skortur á viðeigandi gisti- og dvalarheimilum hefur mjög hindrað
slík ferðalög alls þorra þess fólks, sem annars hefði viljað nota frítíma sinn á
þennan hátt.

Heimavistarskólar sveitanna eru því nær einu stofnanirnar, sem hægt hefur
verið að nota í þessum tilgangi, enda hefur aðsókn að þeim verið miklu meiri en
móttökugeta.

Með gildistöku orlofslaganna 194:3 jókst þörfin fyrir slík heimili um allan
helming, þar sem ákveðið er, að hver launþegi skuli hafa 12 daga orlof á ári. Það
má segja, að nokkuð skiptist í tvö horn um það, hvernig orlofshafur .vilja nota
þennan tíma. Margt af hinu yngra fólki vill ferðast um landið án þess að hafa
langar dvalir á sama stað. Aftur á móti vill fjöldi af hinum eldri verkamönnum
dvelja mestallan leyfistímann á sama stað, sér til hvíldar og hressingar.

Sum verklýðsfélög hafa þegar byrjað að skipuleggja slíkar orlofsferðir á hinn
myndarlegasta hátt, en orðið að takmarka þá starfsemi mjög, vegna skorts á gisti-
og dvalarheimilum, og má þar með segja, að fjöldi orlofshafa sé því nær útilok-
aður frá þvi að geta notað frítíma sinn eins og æskilegt væri.

En samhliða þessari þörf má svo benda á æskulýðsfélagsskap sveitanna --
ungmennafélögin --, sem flest eiga mjög erfitt með að fullnægja þörf sinni fyrir
samkomuhús til félagsstarfsemi sinnar. Er þar þó um stórmikið menningarmál að
ræða, sem leysa þarf svo að viðunandi sé.

A síðasta Alþingi var flutt frv. um orlofsheimili, sem ekki varð útrætt. Nú er
flutningsmönnum það ljóst, að hér er um hliðstæður að ræða, sem í allmörgum
tilfellum má leysa með sameiginlegu átaki. Starf ungmennafélaganna er aðallega
vetrarstarf, en aftur á móti þurfa verklýðsfélögin ekki að nota húsin nema yfir
sumarið, meðan orlofstíminn stendur yfir. Það er því álit flutningsmanna, að rétt
sé að stuðla að samvinnu milli þessara félagasamtaka, þar sem því verður við komið.

ÞÓ mun ekki rétt, að binda hina opinberu aðstoð neinum skilyrðum um slíka
samvinnu, því að í fyrsta lagi mun ekki vera hægt að koma henni við alls staðar,
og í öðru lagi þýðingarlaust að ætla að þvinga hana fram, ef félagslegur skilningur
er ekki fyrir hendi. Hins vegar þykir rétt að ýta fremur undir byggingu þeirra
heimila, er samvinna tekst um, bæði til að örva samstarfsvillann og nota féð hag-
kvæmar en ella. Er þetta m, a. gert með því að ákveða forgangsrétt slíkra félaga-
heimila, ef umsóknir verða meiri en svo, að hin ákveðna fjárhæð nægi.

Til þess að þessar stofnanir geti náð tilgangi sínum, þurfa þær að vera allvel
útbúnar. Í hinum sameiginlegu félagaheimilum og orlofsheimilunum þarf að vera
eldhús, borðsalur, lestrarsalur og svefnherbergi fyrir ákveðinn fjölda gesta. Gætu
hin stærri verklýðsfélög skipulagt dvalir meðlima sinna þannig, að húsnæðið væri
nær alltaf í notkun þann tíma, sem orlofin standa yfir, en það er einmitt sá tími,
sem minnst er um félagsstarfsemi í sveitunum vegna anna. Frá heimilunum mætti
síðan skipuleggja stuttar skemmtiferðir um nágrennið ákveðna daga dvalartímans.
Annan tíma ársins væru heimilin hinir ákjósanlegustu staðir fyrir félags- og
skemmtanalíf íbúa í viðkomandi sveitum.

Hér er um stórmikið menningarmál að ræða, sem full ástæða er til, að hið
opinbera leggi lið, engu síður en fjölmörgu öðru, sem sjálfsagt þykir að styðja.


